
᭑᭒᭗

ᬥᬳᬶᬂᬳᬘᬮ᭞ᬢᬫ᭄ᬧᬶᬓᬶᬥᬸᬮ᭄᭞ᬦᬸᬮ᭄ᬬᬢᬫᬦ᭄ᬓᬧᬗ᭄ᬕᬶᬄ᭞ᬉᬤ᭄ᬬᬦᬮᬶᬦ᭄ᬢᬂᬭᬳᬬᬸ᭞ᬧᬸᬱ᭄ᬧᬦᬾᬦᭂᬥᭂᬂᬓᭂᬫ᭄ᬩᬂ᭞ᬯᬃᬡᬯᬃᬡᬶ᭞ᬫᬢᬢᬫᬢᬸᬭᬸᬢ᭄ᬢᬸᬭᬸᬢ᭄᭞ᬫᬶᬦᬵᬓ᭄ᬯᬾᬄᬗᬸᬫ᭄ᬩᬂᬭᬶᬂᬢ᭄ᬮᬕ᭞ᬢᭀᬬᬦ᭄ᬧᬜ᭄ᬘᭀᬭᬦᬾᬰᬸᬘᬷ᭟᭔᭒᭟ᬫᬦ᭄ᬤᬬᭀᬦᬶᬯᬸ

ᬲ᭄ᬫᬦᬗ᭄ᬕᬮ᭄᭞ᬳᬶᬭᬶᬓᬫᬓᭀᬍᬫ᭄ᬭᬤᬾᬦ᭄ᬫᬦ᭄ᬢ᭄ᬭᬶ᭞ᬭᬶᬂᬳᬸᬫᬄᬢᬫᬦ᭄ᬭᬳᬬᬸ᭞ᬘᬶᬢ᭄ᬢᬦᬾᬫᬳᬭᬚ᭞ᬦᭀᬭᬵᬦᬮ᭄ᬬᬦ᭄ᬲᬦᬾᬗ᭄ᬯᬗᬸᬦ᭄ᬢᬫᬦ᭄ᬳᬶᬓᬸ᭞ᬓᬓᬗᬾᬳᬶᬥᬸᬓᬸᬄᬩᬗ᭄ᬕ᭄ᬭᬲ᭄᭞ᬳᬦᬵᬫᬥᬸᬓᬸᬄᬲᬸᬥᬃᬫ᭄ᬫᬶ᭟᭔᭓᭟ᬢᬦᬸᬘᬧᬦ᭄ᬭᬶᬂ

ᬯ᭄ᬗᬶᬦ᭄ᬬ᭞ᬏᬜ᭄ᬚᬶᬂᬏᬜ᭄ᬚᬶᬂᬋᬓᬾᬓᬯᬸᬯᬸᬲ᭄ᬫᬗ᭄ᬓᬶᬦ᭄᭞ᬤᬰᬤᬾᬰᬲᬶᬦᬂᬲᬵᬫ᭄ᬧᬸᬦ᭄᭞ᬲᬹᬃᬬ᭄ᬬᬦᬾᬦᬸᬗ᭄ᬕᬂᬳᬘᬮ᭞ᬭᬵᬤᬾᬦ᭄ᬫᬦ᭄ᬢ᭄ᬭᬶ᭞ᬯᬳᬸᬋᬓᬾᬳᬶᬤᬫᬸᬗᬸ᭞ᬫᬰᬸᬘᬶᬫᬭᬶᬂᬧᬜ᭄ᬘᭀᬭᬦ᭄᭞ᬓᬳᬶᬭᬶᬂᬳᬦ᭄ᬢᬸᬓ᭄ᬳᬶᬧᬢᬶᬄ᭟᭔᭔᭟ᬓᭀᬘᬧ᭄ᬫᬗ᭄ᬓᬶ᭠

ᬦ᭄ᬦᬶᬮᬸᬄᬢᬩ᭄ᬬ᭞ᬲᬵᬫ᭄ᬧᬸᬦ᭄ᬮᬫᬶ᭞ᬗᬶᬭᬶᬂᬥᬸᬓᬸᬄᬲᬸᬥᬃᬫ᭄ᬫᬶ᭞ᬤᬦᬾᬧ᭄ᬘᬓ᭄ᬦᬸᬤᬸᬓ᭄ᬳᬶᬧᬸᬦ᭄᭞ᬲ᭄ᬫᭂᬂᬳᬾᬜ᭄ᬘᭀᬮ᭄ᬓᬧᬵᬜ᭄ᬘᭀᬭᬦ᭄᭞ᬜᬸᬳᬸᬦ᭄ᬯᬮᬸᬄ᭞ᬜᬥ᭄ᬬᬧᬘᬂᬗᬫ᭄ᬩᬶᬮ᭄ᬩᬜᬸ᭞ᬓᬘᬸᬦ᭄ᬤᬸᬓ᭄ᬳᬶᬤᬲᬂᬦᬵᬣ᭞ᬓᬕ᭄ᬬᬢ᭄ᬮ᭄ᬯᬶᬃᬍᬩᬸᬭᬶᬂ᭠

[᭑᭒᭘ 128A]

᭑᭒᭘

ᬕᭂᬦ᭄ᬥᬶᬲ᭄᭟᭐᭚ᬧᬸᬄᬥᬂᬥᬂᬕᭂᬡ᭄ᬥᬶᬲ᭄᭚᭑᭟ᬭᬭᬶᬲ᭄ᬗᬦ᭄ᬤᬶᬓᬲᬂᬲ᭄ᬭᬶᬦᬵᬃᬧᬢᬶ᭞ᬳᬾᬄᬢᬩ᭄ᬬ᭞ᬩᬕ᭄ᬬᬓᭀᬓᬘᬸᬡ᭄ᬥᬸᬓ᭞ᬤᬶᬚᬓᬾᬕᬸᬲ᭄ᬢᬶᬦ᭄ᬳᬶᬩᬦᬾ᭞ᬮᬸᬄᬢᬩ᭄ᬬᬦᭂᬫ᭄ᬩᬄᬫᬵᬢᬹᬃ᭞ᬬᬾᬦ᭄ᬳᬶᬤᬦᬭᬾᬦ᭄ᬤ᭄ᬭᬧᬸᬢ᭄ᬭᬶ᭞ᬓᬧᬦ᭄ᬤᬸᬂᬭᬶᬂᬥᬦᬸ

ᬚ᭞ᬓᬓ᭄ᬩᭂᬭᬂᬲᬵᬫ᭄ᬧᬸᬦ᭄᭞ᬳᬚ᭄ᬭᬶᬄᬢᬶᬢ᭄ᬬᬗᬾᬓᬮᬶᬦ᭄ᬢᬂ᭞ᬲᬋᬂᬢᬶᬕ᭞ᬚᬳᬾᬘ᭄ᬓᬸᬄᬫᬵᬢᬹᬃᬯ᭄ᬬᬓ᭄ᬢᬶ᭞ᬮ᭄ᬯᬶᬃᬦᬶᬂᬳᬢᬹᬃᬦᬶᬢᬩ᭄ᬬ᭟᭒᭟ᬳᬸᬫᬸᬂᬋᬓᬾᬢᬗᬶᬲᬾᬦᬾᬫᬗ᭄ᬓᬶᬦ᭄᭞ᬇᬭᬶᬓᬵᬫᬭᬶᬂᬢ᭄ᬮᭂᬗᬶᬂᬉᬤ᭄ᬬᬦ᭞ᬳᬾᬮᬶᬂᬭᬶᬂᬲᬸᬓᬤᬸᬓ

ᬦᬾ᭞ᬫ᭄ᬯᬂᬲᬗ᭄ᬲᬭᬦᬾᬤᬸᬫᬸᬦ᭄᭞ᬲᬕᬾᬢ᭄ᬦᬾᬫᬗ᭄ᬓᬶᬦ᭄ᬓᬧᬗ᭄ᬕᬶᬄ᭞ᬦᭀᬭᬲᬾᬲᬫᬶᬲᬸᬓ᭞ᬤᬤ᭄ᬬᬜᬫᬢᬸᬢᬸᬃᬯᬸᬲ᭄ᬲᬫᬶᬋᬓᬾᬫᬰᬸᬘ᭄ᬬᬦ᭄᭞ᬫᬗᬦ᭄ᬤᬶᬓ᭞ᬰ᭄ᬭᬷᬭᬳᬤ᭄ᬬᬦ᭄ᬥᬃᬫ᭄ᬫᬶᬓᬳᬚᬶ᭞ᬤᬸᬄᬢᬩ᭄ᬬᬦ᭄ᬤᬶᬫᬕ᭄ᬦᬄ᭟᭓᭟ᬦᬶᬮᬸᬄ᭠

ᬢᬩ᭄ᬬᬦᬸᬮ᭄ᬬᬫᬵᬢᬹᬃᬳᬭᬶᬲ᭄᭞ᬥᬸᬓᬸᬄᬲᬸᬥᬃᬫ᭄ᬫᬶᬳᭀᬮᬲ᭄ᬭᬶᬂᬢᬶᬢ᭄ᬬᬂ᭞ᬫᬦᬸᬤᬸᬓ᭄ᬫᬭᬶᬂᬳᬮᬲᬾ᭞ᬓ᭄ᬭᬡᬢᬶᬢ᭄ᬬᬂᬳᬶᬗ᭄ᬕᬶᬄᬓᬦ᭄ᬢᬸᬦ᭄᭞ᬫᬳᬸᬭᬶᬧ᭄ᬲᬓᬤᬶᬫᬗ᭄ᬓᬶᬦ᭄᭞ᬮᬾᬤᬂᬭᬢᬸᬲᬸᬫᬶᬫ᭄ᬧᬂ᭞ᬭᬶᬂᬧᭀᬦ᭄ᬤᭀᬓ᭄ᬳᬶᬥᬸᬓᬸᬄ᭞ᬲᬂᬧ᭄ᬭᬪᬸᬳ

